
[bookmark: _Hlk221286595]ՀԱՇՎԵՔՆՆԻՉ ՊԱԼԱՏԻ ԻՐԱՎԱԲԱՆԱԿԱՆ ԲԱԺՆԻ ՓՈՐՁԱԳԵՏԻ ԿՈՂՄԻՑ ԻՐԱԿԱՆԱՑՎՈՂ ԱՇԽԱՏԱՆՔՆԵՐԻ

1. ՆԵՐԳՐԱՎՄԱՆ ԴԵՊՔԸ ԵՎ ՀԻՄՆԱՎՈՐՈՒՄՆԵՐԸ

1. Հաշվեքննիչ պալատի իրավաբանական բաժինը (այսուհետ՝ Բաժին) Հաշվեքննիչ պալատի աջակցող մասնագիտական կառուցվածքային ստորաբաժանում է, որն ապահովում է Հաշվեքննիչ պալատի գործունեության օրինականությունը և իրավական պաշտպանությունը, Հաշվեքննիչ պալատի կողմից մշակվող և շրջանառվող բոլոր իրավական ակտերի օրինականությունը, պալատի կառուցվածքային ստորաբաժանումների գործունեության իրավական ուղեկցումը և հրապարակվող իրավական ակտերի իրավաչափությունը։
2. Հաշվի առնելով  Հաշվեքննիչ պալատի նախագահի 2025 թվականի նոյեմբերի 24-ի  «Հաշվեքննիչ պալատի իրավաբանական բաժնի կանոնադրությունը հաստատելու մասին» թիվ 323-Լ հրամանի հավելվածով սահմանված դրույթները՝  Բաժինը, որպես  իրավական ապահովում իրականացնող ստորաբաժանում, ի թիվս այլնի պարտավոր է ապահովել Հաշվեքննիչ պալատի իրավական ակտերի (ներառյալ դրանց ինկորպորացիաների) հրապարակման կազմակերպումը Հաշվեքննիչ պալատի պաշտոնական կայքէջում, ըստ անհրաժեշտության իրավական ակտերի նախագծերի հանրային քննարկման գործընթացի կազմակերպումը, քաղաքացիաիրավական հարաբերությունների շրջանակում Հաշվեքննիչ պալատի կողմից կնքվող փաստաթղթերի (պայմանագրեր, համաձայնագրեր, ակտեր) իրավական ձևերի մշակումը և կնքվող պայմանագրերի օրինականության վերաբերյալ, ըստ անհրաժեշտության, դիրքորոշման ներկայացումը, աշխատանքային ծրագրերի մշակման, Հաշվեքննիչ պալատի նախագահի և գլխավոր քարտուղարի հանձնարարությամբ Հաշվեքննիչ պալատի ռազմավարական և կազմակերպական նշանակության խնդիրների բացահայտման, վերլուծման և գնահատման, համապատասխան իրավական ակտերի ստեղծման, դրանց կիրարկման, մշտադիտարկման, իրավահամեմատական վերլուծությունների և դրանց վերաբերյալ նյութերի ու տեղեկանքների կազմման աշխատանքների կատարումը: Նախատեսվելիք աշխատանքների ծավալի կտրուկ ավելացմամբ, ինչպես նաև դրանց շարունակական բնույթ կրելու հանգամանքով պայմանավորված անհրաժեշտություն է առաջացել Բաժնում ներգրավել փորձագետ՝ ներքոհիշյալ գործառույթների կատարման համար։
3.Փորձագետի աշխատանքը՝ աշխատանքային պայմանագրի գործողության ընթացքում, ընդգրկում է հետևյալ գործառույթների իրականացումը․
1) [bookmark: _Hlk221288885] մասնակցել Բաժնի գործառույթներից բխող (օրենքներ, ենթաօրենսդրական ակտեր, հրամաններ) նախագծերի մշակման, պետական այլ մարմիններից կամ Հաշվեքննիչ պալատի այլ կառուցվածքային ստորաբաժանումներից ստացված իրավական ակտերի նախագծերի իրավական փորձաքննության իրականացման և եզրակացությունների տրամադրման աշխատանքներին, 
2) ըստ անհրաժեշտության մասնակցել իրավական ակտերի նախագծերի հանրային քննարկման գործընթացի կազմակերպմանը,
3) մասնակցել Հաշվեքննիչ պալատի պաշտոնական կայքէջում Հաշվեքննիչ պալատի իրավական ակտերի (ներառյալ դրանց ինկորպորացիաների) հրապարակման կազմակերպման աշխատանքներին,
4) մասնակցել դատարաններում և այլ մարմիններում Հաշվեքննիչ պալատի շահերի (դիրքորոշման) ներկայացման (պաշտպանության) աշխատանքներին,
5)  մասնակցել քաղաքացիաիրավական հարաբերությունների շրջանակում Հաշվեքննիչ պալատի կողմից կնքվող փաստաթղթերի (պայմանագրեր, համաձայնագրեր, ակտեր) իրավական ձևերի մշակման և կնքվող պայմանագրերի օրինականության վերաբերյալ, ըստ անհրաժեշտության, դիրքորոշման ներկայացման աշխատանքների իրականացմանը, 
6) մասնակցել Հաշվեքննիչ պալատի իրավասության շրջանակներում իրականացվող հակակոռուպցիոն միջոցառումների և Հաշվեքննիչ պալատի կողմից հակակոռուպցիոն ոլորտի միջազգային պարտավորությունների կատարմանն ուղղված աշխատանքներին,
7) մասնակցել ընթացիկ եզրակացությունների, հաշվեքննությունների հաշվետվությունների և պետական բյուջեի կատարման վերաբերյալ եզրակացության նախագծերի իրավական հիմնավորվածության գնահատման աշխատանքներին,
8) մասնակցել աշխատանքային ծրագրերի նախագծերի մշակման, Հաշվեքննիչ պալատի նախագահի և գլխավոր քարտուղարի հանձնարարությամբ Հաշվեքննիչ պալատի ռազմավարական և կազմակերպական նշանակության խնդիրների բացահայտման, վերլուծման և գնահատման, համապատասխան իրավական ակտերի ստեղծման, դրանց կիրարկման, մշտադիտարկման, իրավահամեմատական վերլուծությունների և դրանց վերաբերյալ նյութերի ու տեղեկանքների կազմման աշխատանքներին,
9) մասնակցել Հաշվեքննիչ պալատին՝ օրենքով և այլ իրավական ակտերով վերապահված գործառույթների պատշաճ իրականացման համար անհրաժեշտ իրավական օժանդակության տրամադրման աշխատանքներին:

2. ՓՈՐՁԱԳԵՏԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ

4. Փորձագետը պետք է ունենա՝
1) Հայաստանի Հանրապետության քաղաքացիություն,
2) իրավագիտություն մասնագիտությամբ բարձրագույն կրթություն կամ հանդիսանա իրավագիտության ֆակուլտետի 4-րդ կուրսի ուսանող,
3)  ՀՀ Սահմանադրության, «Հաշվեքննիչ պալատի մասին» օրենքի, Հաշվեքննիչ պալատի կանոնադրության և ներպետական ոլորտային օրենսդրության իմացություն,
4) վերլուծելու, պլանավորելու, ինչպես նաև համակարգչով և ժամանակակից այլ տեխնիկական միջոցներով վարժ աշխատելու հմտություններ,
5) իր լիազորությունների շրջանակներում մասնագիտական խնդիրներ բացահայտելու և դրանց լուծման մասով մասնագիտական առաջարկություն ներկայացնելու ունակություն:

3. ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՀԱՏՎԱԾԸ

5. Փորձագետը ներգրավվում է պայմանագիրը կնքելու օրվանից երեք ամիս ժամկետով։

4. ԱՇԽԱՏԱՆՔՆԵՐԻ ԱԿՆԿԱԼՎՈՂ ԱՐԴՅՈՒՆՔԸ

6. Փորձագետի կողմից իրականացվող աշխատանքների ակնկալվող արդյունքը՝
· Հաշվեքննիչ պալատի պաշտոնական կայքէջում Հաշվեքննիչ պալատի իրավական ակտերի (ներառյալ դրանց ինկորպորացիաների) հրապարակման աշխատանքներին կատարում,
· Բաժնի գործառույթներից բխող (օրենքներ, ենթաօրենսդրական ակտեր, հրամաններ) նախագծերի մշակման, պետական այլ մարմիններից կամ Հաշվեքննիչ պալատի այլ կառուցվածքային ստորաբաժանումներից ստացված իրավական ակտերի նախագծերի իրավական փորձաքննության իրականացում և եզրակացությունների տրամադրում, 
· ըստ անհրաժեշտության իրավական ակտերի նախագծերի հանրային քննարկման գործընթացի կազմակերպում, 
· դատարաններում և այլ մարմիններում Հաշվեքննիչ պալատի շահերի (դիրքորոշման) ներկայացման (պաշտպանության) աշխատանքների իրականացում, 
· քաղաքացիաիրավական հարաբերությունների շրջանակում Հաշվեքննիչ պալատի կողմից կնքվող փաստաթղթերի (պայմանագրեր, համաձայնագրեր, ակտեր) իրավական ձևերի մշակման և կնքվող պայմանագրերի օրինականության վերաբերյալ, ըստ անհրաժեշտության, դիրքորոշման ներկայացում,
· Հաշվեքննիչ պալատի իրավասության շրջանակներում իրականացվող հակակոռուպցիոն միջոցառումների և Հաշվեքննիչ պալատի կողմից հակակոռուպցիոն ոլորտի միջազգային պարտավորությունների կատարմանն ուղղված աշխատանքների իրականացում,
· ընթացիկ եզրակացությունների, հաշվեքննությունների հաշվետվությունների և պետական բյուջեի կատարման վերաբերյալ եզրակացության նախագծերի իրավական հիմնավորվածության գնահատման աշխատանքների իրականացում,
· աշխատանքային ծրագրերի նախագծերի մշակման, Հաշվեքննիչ պալատի նախագահի և գլխավոր քարտուղարի հանձնարարությամբ Հաշվեքննիչ պալատի ռազմավարական և կազմակերպական նշանակության խնդիրների բացահայտման, վերլուծման և գնահատման, համապատասխան իրավական ակտերի ստեղծման, դրանց կիրարկման, մշտադիտարկման, իրավահամեմատական վերլուծությունների և դրանց վերաբերյալ նյութերի ու տեղեկանքների կազմման աշխատանքների իրականացում,
· Հաշվեքննիչ պալատին՝ օրենքով և այլ իրավական ակտերով վերապահված գործառույթների պատշաճ իրականացման համար անհրաժեշտ իրավական օժանդակության տրամադրման աշխատանքների իրականացում:

5. ՀԱՇՎԵՏՎՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԺԱՄԿԵՏՆԵՐԸ

7. Փորձագետը, ըստ անհրաժեշտության, ստորաբաժանման ղեկավարի սահմանած պարբերականությամբ, ինչպես նաև պայմանագրի ժամկետի ավարտից 5 օր առաջ ստորաբաժանման ղեկավարի միջոցով հաշվետվություն է ներկայացնում Հաշվեքննիչ պալատի գլխավոր քարտուղարին:

6. ԱՇԽԱՏԱՆՔՆԵՐԻ ԳՆԱՀԱՏՄԱՆ ՉԱՓԱՆԻՇՆԵՐԸ, ԱՇԽԱՏԱՆՔՆԵՐԻ ԳՆԱՀԱՏՄԱՆ ԱՐԴՅՈՒՆՔՆԵՐԻ ԱՄՓՈՓՄԱՆ ԺԱՄԿԵՏՆԵՐԸ

8. Փորձագետի աշխատանքը գնահատվում է մինչև պայմանագրի ժամկետի լրանալը: Աշխատանքը գնահատվում է սույն ծրագրի 7-րդ կետով սահմանված կարգով և ժամկետում ներկայացված հաշվետվությունների հիման վրա: Կատարած աշխատանքի արդյունքը գնահատվում է անբավարար, բավարար, լավ կամ գերազանց: Աշխատանքի արդյունքն անբավարար գնահատվելու դեպքում, գործատուի հայեցողությամբ պայմանագիրը կարող է վաղաժամկետ միակողմանի լուծվել։

    Փաստաթղթերի ընդունման վերջնաժամկետն է  26.06.2026թ. ներառյալ
ՀՀ քաղաքացին փաստաթղթերը ներկայացնում է անձամբ կամ էլեկտրոնային փոստի միջոցով: Անհրաժեշտ է ներկայանալ անձը հավաստող փաստաթղթով և ներկայացված փաստաթղթերի բնօրինակներով:

ք. Երևան, Բաղրամյան 19, ՀՀ հաշվեքննիչ պալատ
հեռ. 011-888-145,  էլ.փոստ՝  hr@armsai.am:	

Չի թույլատրվում պայմանագիր կնքել, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարգապահական տույժ կիառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» Հայաստանի Հանրապետության օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում:
    
Պաշտոնի նշանակելու իրավասություն ունեցող պաշտոնատար անձի կողմից ընտրություն կատարելու եղանակն է՝ 
· դիմում ներկայացրած քաղաքացիների փաստաթղթերի ուսումնասիրություն։

Անհրաժեշտ է ներկայացնել հետևյալ փաստաթղթերը․
1. անձնագրի և/կամ նույնականացման քարտի պատճենը,
1. մասնագիտական գիտելիքների և աշխատանքային ունակությունների տիրապետման տեսանկյունից ներկայացվող պահանջների բավարարումը հավաստող փաստաթղթերի՝ դիպլոմի/ների/, վկայականի/ների/, աշխատանքային գործունեությունը հավաստող փաստաթղթի (առկայության դեպքում) պատճենները բնօրինակների հետ միասին,
1. արական սեռի անձինք՝ նաև զինվորական գրքույկի կամ դրան փոխարինող ժամանակավոր զորակոչային տեղամասից կցագրման վկայականի պատճենները՝ բնօրինակի հետ միասին, կամ համապատասխան տեղեկանք,
1. հայտարարություն ՀՀ կառավարության 2018 թվականի օգոստոսի 2-ի N 878-Ն որոշմամբ հաստատված կարգի 13-րդ կետով նախատեսված սահմանափակումների բացակայության մասին (Հայտարարության ձևը կցվում է) 
1. մեկ լուսանկար 3x4 սմ չափսի
1. [bookmark: _GoBack]Դիմում (Ձևը կցվում է)
